
2. Da erst sagt: "Ja, Reserl, jetz kimmt mir in Sinn,
l: da Wildschütznsepperl is gwiss bei dir drin." :l
Dihulijo...

3. Da zweit sagt: "Den Bazi, den müass ma heit habn
l: und wo er versteckt is, des muasst du uns sagn!" :l
Dihulijo...

4. Da dritt suacht des Hütterl durch rundumadum.
l: im Keller, in da Kammer, am Bodn, in da Stubn. :l
Dihulijo...

5. Des Reserl schaut zua und lacht still für sich hin:
l: "Da Wildschütznsepperl is net bei mir herin." :l
Dihulijo...

6. Sie suachn und fluachn und findn ihn net,
l: derweil liegt da Sepperl in Reserl ihrn Bett. :l
Dihulijo...

7. Und wia's ihn net findn, da paschn s' halt a(b),
l: da Sepperl und 's Reserl, de lachn eahn na(ch). :l
Dihulijo...

8. "Was glaubts denn es Jaga, i bin so a Dalk?
l: I woaß mir a schene Füchsin, de hat an schen Balg." :l
Dihulijo...

Volksweise, aufgezeichnet 1923 in Neuern von Multerer-Hackl,
in: Volkslieder aus dem Böhmerwalde, Nr. 304e, Dr. Gustav Jungbauer, Prag 1930.

